
16/2018 TXOSTENA, ABUZTUAREN 3KOA, KONTRATAZIO PUBLIKOAREN AHOLKU BATZORDEAREN BATZORDE IRAUNKORRARENA.
XEDEA:
LEHENDAKARITZAREN, EMAKUNDE-EMAKUMEAREN EUSKAL ERAKUNDEA ERAKUNDE AUTONOMOAREN ETA MEMORIAREN, BIZIKIDETZAREN ETA GIZA ESKUBIDEEN INSTITUTUA ERAKUNDE AUTONOMOREN KONTRATAZIO-MAHAIAK ERATZEKO AGINDUA. 
Aurrekariak:
2018ko uztailaren 18an, Lehendakaritzaren txosten-eskaera egin zen Ogasun eta Ekonomiako sailburuaren agindu-proiektuari buruz, zeinaren bidez Lehendakaritzaren, Emakunde-Emakumearen Euskal Erakundea erakunde autonomoaren eta Memoriaren, Bizikidetzaren eta Giza Eskubideen Institutua erakunde autonomoaren kontratazio-mahaien osaera ezartzen baita.
Eskaera Ondare eta Kontratazioko zuzendariari egin zitzaion, Kontratazio Publikoaren Aholku-Batzordearen presidentea den aldetik.
Espedientean, agiri hauek daude:
· Lehendakaritzaren idazkari nagusiak, Emakunde-Emakumearen Euskal Erakundearen zuzendariak eta Memoriaren, Bizikidetzaren eta Giza Eskubideen Institutuaren zuzendariak izenpetutako memoria.
· Ogasun eta Ekonomiako sailburuaren agindu-proiektua, zeinaren bidez Lehendakaritzaren, Emakunde-Emakumearen Euskal Erakundea erakunde autonomoaren eta Memoriaren, Bizikidetzaren eta Giza Eskubideen Institutua erakunde autonomoaren kontratazio-mahaien osaera ezartzen baita.   
Euskal Autonomia Erkidegoaren Administrazioko sailak sortu, ezabatu eta aldatzen dituen eta horien egitekoak eta jardun-arloak finkatzen dituen azaroaren 26ko Lehendakariaren 24/2016 Dekretuaren 4.1 artikuluarekin bat etorriz: <<Autonomia Estatutuak, Jaurlaritzaren Legeak eta beste lege-xedapen batzuek Lehendakariari ematen dizkioten egitekoak bete ahal izateko, Jaurlaritzaren Lehendakaritzako organoen laguntza izango du Lehendakariak. Jaurlaritzaren Lehendakaritzaren egitura eta egitekoak dekretu-bidez zehazten dira>>. Jarraian, aipatu artikuluan Lehendakaritzari esleitzen zaizkion jardun-arloen zerrenda bat ageri da. Dekretuaren 4. artikuluko 2. apartatuan adierazten da Jaurlaritzaren Lehendakaritzari atxikitzen zaizkiola EMAKUNDE-EMAKUMEAREN EUSKAL ERAKUNDEA eta MEMORIAREN, BIZIKIDETZAREN ETA GIZA ESKUBIDEEN INSTITUTUA. Dekretuaren 4. artikuluko 3. apartatuak hau xedatzen du: <<Jaurlaritzaren Lehendakaritza sailtzat joko da aurrekontu- eta kontratazio-ondorioetarako>>.
Apirilaren 11ko 70/2017 Dekretuaren bidez, Lehendakaritzaren egitura organikoa eta funtzionala ezarri zen. Dekretu horren 6.3.c) artikuluaren arabera, Lehendakaritzaren Idazkaritza Nagusiari dagokio sektore publikoko kontratazioaren gaineko araudiak kontratazio-organoari esleitzen dizkion ahalmenak betetzea; 6.3.d) artikuluaren arabera, berriz, Lehendakaritzaren Idazkaritza Nagusiari dagokio, oro har, aurrekontu-araubidearen eta kontratazioaren arloan sailburuei esleitzen zaizkien ahalmenak erabiltzea.  
Apirilaren 11ko 70/2017 Dekretuaren 3.1 artikuluak hau xedatzen du: <<Emakunde-Emakumearen Euskal Erakundea administrazio-erakunde autonomoa Jaurlaritzaren Lehendakaritzari atxikita dago Lehendakaritzaren Idazkaritza Nagusiaren bidez, Emakunde sortzeko otsailaren 5eko 2/1988 Legean xedatutakoaren arabera>>. Urriaren 31ko 214/2006 Dekretuaren bidez, Emakunde-Emakumearen Euskal Erakundearen egitura organiko eta funtzionala ezartzen da. Dekretu horren 17.2.i) artikuluaren arabera, Institutuaren Zuzendaritzari dagokio Sektore Publikoaren Kontratazioaren arautegiak kontratazio-organoari esleitzen dizkion eskumenak erabiltzea.    
Apirilaren 11ko 70/2017 Dekretuaren 3.3 artikuluak hau xedatzen du: <<Memoriaren, Bizikidetzaren eta Giza Eskubideen Institutua administrazio-erakunde autonomoa Jaurlaritzaren Lehendakaritzari atxikita dago Giza Eskubide, Bizikidetza eta Lankidetzaren Idazkaritza Nagusiaren bidez, erakunde hori sortzeko azaroaren 27ko 4/2014 Legean xedatutakoaren arabera>>. Azaroaren 3ko 204/2015 Dekretuaren bidez onartu ziren Institutuaren estatutuak. Dekretu horren 11.2.k) artikuluaren arabera, Institutuaren Zuzendaritzari dagokio Sektore Publikoaren Kontratazioaren arautegiak kontratazio-organoari esleitzen dizkion eskumenak erabiltzea.  
Lehendakaritzaren idazkari nagusiak. Emakunde-Emakumearen Euskal Erakundearen zuzendariak eta Memoriaren, Bizikidetzaren eta Giza Eskubideen Institutuaren zuzendariak bultzatu dute Ogasun eta Ekonomiako sailburuaren agindu batean oinarritutako arau-proiektua; izan ere, aipatutako botere adjudikatzaileen kontratazio-organoei laguntza emateko organoen eraketa da Ogasun eta Ekonomiako sailburuaren Aginduaren xedea.
Eskumena:
Txosten honi buruz nahitaez informatu behar da, Euskal Autonomia Erkidegoko Sektore Publikoaren Kontratazioaren arautegia ezartzeko uztailaren 27ko 116/2016 Dekretuaren 27.a).2 artikuluan xedatutakoaren arabera; izan ere, behin betiko kontratazio-mahaiak edo kontratu anitzetarako eginkizunetakoak eratzeko aginduen proposamen bat da.
Kontratazio-mahaien araubide juridikoa
Sektore Publikoko Kontratuen azaroaren 8ko 9/2017 Legeak –horren bidez, 2014ko otsailaren 26ko Europako Parlamentuaren eta Kontseiluaren 2014/23 (EB) eta 2014/24 (EB) Zuzentarauen transposizioa egiten da Espainiako ordenamendu juridikora– bere 326. artikuluan kontratazio-organoari laguntza emateko kide anitzeko organo gisa arautzen ditu kontratazio-mahaiak. Aipatu Legearen azken xedapenetatik lehenarekin bat etorriz, 326. artikulu hori ez da oinarrizko legeria.  
Euskal Autonomia Erkidegoko Sektore Publikoaren Kontratazioaren araubidea ezartzeko uztailaren 27ko 116/2016 Dekretuaren 8. eta 9. artikuluek kontratazio-mahaien erregulazio berri eta oso bat xedatzen dute. Lehenak kide anitzeko organo horien osaera arautzen du, bai eta kideen izendapena ere; bigarrenak, berriz, organoaren funtzioen irismena zehazten du.
8. artikuluak xedatzen du, oro har, prozedura irekietan, mugatuetan eta prozedura negoziatu publizitatedunetan kontratazio-organoek kontratazio-mahai baten laguntza izango dutela, eta mahai horren eskumena izango dela eskaintzen balorazioa egitea, eta, halaber, kontratazio-organoari egokituko zaiola kontratazio-mahaiko kideak izendatzea, Kontrol Ekonomikoko Bulegoaren ordezkaria izan ezik, hura Bulegoaren titularrak aukeratuko baitu.
Artikulu beraren 2. apartatuan, kontratazio-organoari laguntza emateko organoen osaera-arauak finkatzen dira, eta ezartzen da kontratazio-mahaiak presidente batek, idazkari batek eta gutxienez hiru kidek osatuko dituztela. Eta, horrez gain, ezartzen da kideen artean honako hauek egon beharko dutela nahitaez; kontratazio-organoari aholkularitza juridikoa emateko betebeharra duen kide bat eta aholkularitza teknikoa emateko betebeharra duen beste bat, eta kontu-hartzaile bat edo kontratazio-organoaren ekonomia eta aurrekontuak kontrolatzeko zeregina esleituta duen pertsona bat. Ondasun eta zerbitzu informatikoen eta telematikoen kontratu bat bada, Informatika eta Telekomunikazio Zuzendaritzako kide bat ere izango da kontratazio-mahaian.
Kontratazio-organoak hala eskatuz gero, aipatutako kideez gain, Ondare eta Kontratazio Zuzendaritzako ordezkari bat ere izango da laguntza-organo horretan. 
Kontratazio-mahaiko kideak behin betiko izenda daitezke, edo berariaz ere bai, justu kontratu bakoitza adjudikatzeko. Era berean, zehazten da kontratazio-mahaiko kideak behin betiko izendatzen badira edo mahaiari kontratu anitzetarako eginkizunak esleitzen bazaizkio, kontratazioaren alorrean eskumena duen sailaren titularraren eta kasuan kasuko sailaren titularraren edo erakundea atxikita dagoen sailaren titularraren baterako agindu bidez eratuko dela kontratazio-mahaia, eta agindu hori Euskal Herriko Agintaritzaren Aldizkarian argitaratuko dela.
Halaber, beste baldintza bat gehitzen du: nola osatu den eta kideak nor diren adieraziko da kontratuaren administrazio-klausula zehatzen pleguan, eta kasuan kasuko kontratazio-organoaren kontratatzailearen profilean argitaratuko da, kontratuak egiteko gaitasuna duela egiaztatzeko dokumentazioa kalifikatzeko bilera egin baino hamar egun lehenago gutxienez eta kaudimen- edo sailkapen-baldintzak betetzen dituela kalifikatu baino hamar egun baino lehen.
Kontratazio-mahaiak eratzea.
Eusko Jaurlaritzaren sailen berregituraketak, zeina Lehendakariaren azaroaren 26ko 24/2016 Dekretuaren bidez egin baita, sail bakoitzak esleituta duen jardun-eremuari eraketa berri bat eman dio. Haien artean, Lehendakaritzari (aipatu Dekretuaren 4. artikuluan zehazten diren funtzioak eta jardun-eremuak dagozkio) atxikitzen zaizkio EMAKUNDE-EMAKUMEAREN EUSKAL ERAKUNDEA eta MEMORIAREN, BIZIKIDETZAREN ETA GIZA ESKUBIDEEN INSTITUTUA administrazio-erakunde autonomoak.
Bestalde, Euskal Autonomia Erkidegoko Sektore Publikoaren Kontratazioaren araubidea ezartzeko uztailaren 27ko 116/2016 Dekretuaren zazpigarren xedapen gehigarriak xedatzen du dekretua indarrean sartu eta 6 hileko epean, Euskal Autonomia Erkidegoko sektore publikoko erakundeek, baldin eta administrazio publikotzat hartzen badira, dekretu horren 8. artikuluan xedatutakora egokituko dutela kontratazio-mahaien egitura.
Bi baldintza horiek egoteak guztiz justifikatzen du sektore publikoko erakunde horien kontratazio-organoei laguntza emateko kontratazio-mahai berriak eratzera bideratutako Lehendakaritzaren, Emakunderen eta Memoriaren, Bizikidetzaren eta Giza Eskubideen Institutuaren ekimena. 
Hori dela eta, hiru kontratazio-mahai eratzea erabaki da: lehena, Lehendakaritzaren kontratazio-organoari laguntzeko; bigarrena, EMAKUNDE-EMAKUMEAREN EUSKAL ERAKUNDEA administrazio-erakunde autonomoaren kontratazio-organoari laguntzeko; eta hirugarrena, MEMORIAREN, BIZIKIDETZAREN ETA GIZA ESKUBIDEEN INSTITUTUA administrazio-erakunde autonomoaren kontratazio-organoari laguntzeko.
Hiru kasuetan gai anitzetarako funtzioak esleitzen zaizkie; horrenbestez, uztailaren 27ko 116/2016 Dekretuaren 8.3 artikuluan xedaturikoarekin bat etorriz, <<... kontratazioaren alorrean eskumena duen sailaren titularraren eta kasuan kasuko sailaren titularraren edo erakundea atxikita dagoen sailaren titularraren baterako agindu bidez eratuko da...>> kontratazio-organoari laguntza emateko kide anitzeko organoen egitura hori.
Agindu-proiektua
Lehen aipatutako uztailaren 27ko 116/2016 Dekretuaren 8.3 artikuluak aipatzen du baterako agindu bat, kontratazioaren alorrean eskumena duen sailaren titularrarena eta kasuan kasuko sailaren titularrarena edo erakundea atxikita dagoen sailaren titularrarena. Hala ere, bidalitako agindu-proiektua Ogasun eta Ekonomiako sailburuaren agindu bat da.  
Euskal Autonomia Erkidegoaren Administrazioko sailak sortu, ezabatu eta aldatzen dituen eta horien egitekoak eta jardun-arloak finkatzen dituen Lehendakariaren azaroaren 26ko 24/2016 Dekretuaren 10. artikuluarekin bat etorriz eta Ogasun eta Ekonomia Sailaren egitura organikoa eta funtzionala ezartzen duen ekainaren 13ko 168/2017 Dekretuarekin bat etorriz, sail horretako sailburuarena da kontratazioren alorreko eskumena.   
Lehendakaritzari dagokionez, uztailaren 27ko 116/2016 Dekretuaren lehen xedapen gehigarriak ezartzen du dekretu hark xedatutako ondorioetarako Lehendakaritza sailtzat hartuko dela. Aurrekarietan adierazi den bezala, sailtzat hartze hori Euskal Autonomia Erkidegoaren Administrazioko sailak sortu, ezabatu eta aldatzen dituena eta horien egitekoak eta jardun-arloak finkatzen dituen Lehendakariaren azaroaren 26ko 24/2016 Dekretuaren 4.3 artikuluan ere badago jasota.
Aurrekarietan agerian geratu denez, Lehendakaritzaren egitura organikoa eta funtzionala ezartzeko den apirilaren 11ko 70/2017 Dekretuaren 6.3.d) artikuluaren arabera, Lehendakaritzaren Idazkaritza Nagusiaren egitekoa da, oro har, aurrekontu-araubidearen eta kontratazioaren arloan sailburuei esleitzen zaizkien ahalmenak erabiltzea.
Agindu-proiektuaren azalpen-ataleko azken paragrafoaren arabera, Ogasun eta Ekonomiako sailburuaren Agindua <<… Lehendakaritzaren idazkari nagusiak proposatuta egin da...>>. Ez dago proposamen hori erreferentziazko espedientean jasotako dokumentazioan; hortaz, espedienteari gehitu beharko zaio.
Euskal Autonomia Erkidegoko Administrazioaren kontratazio araubideari buruzko ekainaren 5eko 136/1996 Dekretuaren (Euskal Autonomia Erkidegoko Sektore Publikoaren Kontratazioaren araubidea ezartzeko uztailaren 27koa 116/2016 Dekretuaren bidez indargabetu zen dekretu hori) bederatzigarren xedapen gehigarriak Lehendakaritza sailtzat hartzeaz gain, berariaz aurreikusten zuen honako hau: <<… Kontratazio Mahaia Ogasun eta Herri Administrazioko sailburuaren aginduz eratuko da, Lehendakaritzaren idazkariak proposatuta>>. 
Nolanahi ere, uztailaren 27ko 116/2016 Dekretuaren lehen xedapen gehigarrian ez da berariaz aurreikusten Lehendakaritzaren idazkari nagusiak Agindu-proposamen bat egin dezakeenik. Lehen aipatutako arauak kontuan izanik eta Jaurlaritzari buruzko ekainaren 30eko 7/1981 Legearen 26.4 artikuluarekin bat etorriz, sailetako pertsona titularren eskumena da beren sailari dagozkion gaietan administrazio-xedapen orokorrak eta ebazpenak ematea; beraz, zuzentzat jotzen da jarraitutako prozedura.                  
Lehendakaritzaren, Emakunderen eta Memoriaren, Bizikidetzaren eta Giza Eskubideen Institutuaren kontratazio-organoei laguntza emateko kide anitzeko laguntza-organoak eratzeko asmoz egindako Aginduaren proiektuak errespetatzen du kontratazio-mahai iraunkorretako kideen edo kontratu anitzetarako eginkizunak esleitzen zaizkien kideen izendapena egiteko beharrezkoa den arau-maila.
Adjudikazio-prozedura jakinetan laguntza-organo horren nahitaezko eraketa xedatu eta gero, kontratazio-mahaiak eratzeko erregulazio berria haiek osatuko dituzten kideak izendatzeko organo eskuduna edo eskudunak ezartzera mugatzen da, izan kontratazio-mahai iraunkorrak (edo kontratu anitzetarakoak), izan kontratu bakoitzerako ad hoc eratutako kontratazio-mahaiak.
Horrenbestez eta kontuan izanik Lehendakaritzaren, Emakunderen eta Memoriaren, Bizikidetzaren eta Giza Eskubideen Institutuaren ekimenaren xedea kontratazio-mahaietako kideen osaera ezartzea dela (kontratazio-mahai horiei funtzioak esleitzen zaizkie kontratazio-organoek egin beharreko kontratuetan), xedapenaren edukiak baldintza horiek betetzen ditu.
Azalpen-atalean adierazten da hirugarren paragrafoaren idazketa zuzendu beharko litzatekeela, eta bertan sartu beharko litzatekeela, Aginduaren zio gisa, Euskal Autonomia Erkidegoko Sektore Publikoaren Kontratazioaren araubidea ezartzeko uztailaren 27ko 116/2016 Dekretuan jasotako erregulazio berrira egokitzeko beharra. Idazketa posible bat hau izan daiteke: <<uztailaren 27ko 116/2016 Dekretuaren 8. artikuluak jasotzen duen kontratazio-organoaren laguntza-organoen erregulazio berri honek behartzen ditu kontratazio-mahaiak Dekretu honetan aurreikusitako eraketa berrira egokitzera>>.
Azaldutako guztiagatik, ALDEKO TXOSTENA eman zaio Aginduaren proiektuari, zeinaren bidez Lehendakaritzaren, EMAKUNDE-EMAKUMEAREN EUSKAL ERAKUNDEA erakunde autonomo atxikiaren eta MEMORIAREN, BIZIKIDETZAREN ETA GIZA ESKUBIDEEN INSTITUTUA erakunde autonomo atxikiaren kontratazio-mahaien osaera ezartzen baita, betiere, aurrez, haren edukia txosten honetako jarraibide eta gomendioetara egokitzen bada.

